
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	2
	3
	4

	1.
	ՀՀ արդարադատության նախարարություն
07.08.2013թ.

N02/4621-13 գրություն
	1. Որոշման նախագծի (այսուհետ՝ նախագիծ) վերնագրում՝ որոշման հերթական համարից հետո նշված «Ն» տառն անհրաժեշտ է հանել:

2.  Նախագծի վերնագրում «ծրագիրը հաստատելու մասին» բառերն անհրաժեշտ է փոխարինել «ծրագրին հավանություն տալու մասին» բառերով, քանի որ խոսքը ՀՀ կառավարության արձանագրային որոշման մասին է: Նույն դիտողությունը վերաբերում է նաև նախագծի 1-ին կետին:

3. Նախագծի նախաբանից անհրաժեշտ է հանել «Հայաստանի Հանրապետության կառավարությունը որոշում է» բառերը:

4. Նախագծի 2-րդ կետն անհրաժեշտ է հանել:
	Ընդունվել է
	Նախագծում կատարվել են համապատասխան փոփոխություններ

	2.
	ՀՀ ֆինանսների նախարարություն
16.07.2013թ.

N1/4.5-2/10095-13 գրություն
	1. Նախագծի հավել​վածի աղյուսակի 5-րդ կետով նախատեսվում է «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացում կատարելու մասին» և «Թափոն​ների մասին Հայաստանի Հանրա​պե​տության օրենքում փոփոխություններ և լրացում կատարելու մասին» Հայաստանի Հան​րա​​պետության օրենքների նախագծերի փաթեթի ներկայացում Հայաստանի Հանրապետության կառ​ա​վա​րություն:

Հաշվի առնելով, որ վերոնշյալ նախագծերով նախատեսվում է բնապահպանական վճարների հարկման բազանների արդիականացում, դրույքաչափերի ավելացում, ինչպես նաև բնապահ​պանական վճարի (այդ թվում` դրույքաչափերի) հաշվարկման մեխանիզմների կատարելագործում, հայտնում ենք, որ վերոնշյալ միջո​ցառման վերաբերյալ վերջնական դիրքորոշում հնարավոր է ներկայացնել միայն դրա շրջանակներում կատարվելիք օրենսդրական փոփոխությունների կոնկրետ ուղղությունների առկայության պարագայում:
	Ընդունվել է


	Բնապահպանական վճարների հարկման բազանների արդիականացումը, դրույքաչափերի ավելացումը, ինչպես նաև բնապահ​պանական վճարի (այդ թվում` դրույքաչափերի) հաշվարկման մեխանիզմների կատարելագործումը կատարվելու է «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացում կատարելու մասին» և «Թափոն​ների մասին Հայաստանի Հանրա​պե​տության օրենքում փոփոխություններ և լրացում կատարելու մասին» Հայաստանի Հան​րա​​պետության օրենքների նախագծերի փաթեթի մշակման շրջանակներում և այս պահին հնարավոր չէ ներկայացնել դրանց կոնկրետ ուղղությունները:

	
	
	2. Նախագծի հավել​վածի աղյուսակի 7-րդ տողում նախատեսվում է բնապահպանական և բնoգտագործման վճարների, ռոյալթիների գծով պետական բյուջեի մուտքերի հասցեական օգտագործման ապահովման նպատակով փոփոխություն կատարել «Հայաստանի Հանրապետության բյուջետային համակարգի մասին» ՀՀ օրենքում` որպես արդյունք ակնկալելով նշված վճարների գծով պետական բյուջեի մուտքերից պարտադիր հատկացում​ների կատարում ընդերքի պահպանությանը նպատա​կաուղղվող միջացառումների իրականաց​մանը:

Այս կապակցությամբ առաջարկում ենք հանել աղյու​սակի 7-րդ տողը, քանի որ «Հայաստանի Հանրա​պետության բյուջետային համա​կարգի մասին» ՀՀ օրենքի 18-րդ հոդվածի 4-րդ մասով ամրագրված բնապահ​պանական (այդ թվում` ընդերքի պահ​պանության) ծրագրերի ֆինանսավորման մեխանիզմն արդեն իսկ ներառում է բնապահ​պանական և բնօգտագործ​ման վճարների գծով փաստացի մուտքերի և համապատասխան ծախսերի կապը:
	Չի ընդունվել


	Քանի որ այդ խնդիրն ամրագրված է հայեցակարգում, իսկ մյուս կողմից, ընդերքի պահպանության ոչ բոլոր միջոցառումներն են դասվում բնապահպանական միջոցառումների շարքին:



	
	
	Բացի այդ առաջարկում ենք Նախագծի հավել​վածի աղյուսակի 7-րդ սյունակի բոլոր տողերում «ՀՀ պե​տական բյուջե` պահ​պանման ծախսեր» արտահայտությունը փոխարինել «Լրացուցիչ ֆինանսավորում չի պա​հանջվում» արտահայտությամբ:
	Ընդունվել է


	Ներկայացվող նախագծի հավելվածում կատարվել է համապատասխան փոփոխություն:

	3.
	ՀՀ ԿԱ պետական եկամուտների կոմիտե

09.07.2013թ. 

N01/3-1/8108-13 գրություն
	Նախագծի հավելվածի (միջոցառումների ծրագրի) 5-րդ կետով նախատեսված է «Բնապահպանական  և բնօգտագործման վճարների մասին» ՀՀ օրենքում փոփոխություններ և լրացում կատարելու մասին», «Թափոն​ների մասին»  ՀՀ օրենքում փոփոխություններ և լրացում կատարելու մասին» ՀՀ օրենքների նախագծերի փաթեթի մշակման միջոցառումը, որի նպատակն է աղտոտման (բնապահպանական) վճարների  խթանող դերի ապահովումը,  հարկման բազայի արդիականացումը և  այդ վճարների դրուքաչափերի ավելացումը, բնապահ​պանական վճարի հաշվարկման (այդ թվում` դրույքաչափերի) հաշվարկման մեխանիզմների կատարելագործումը: Միաժամանակ, առաջարկվում է միջոցառման կատարման վերջաժամկետ սահմանել  2014թ. 4-րդ եռամսյակը: Նշված միջոցառման անհրաժեշտության վերաբերյալ ՀՀ ԿԱ պետական եկամուտների կոմիտեն իր առաջարկությունները ներկայացրել է «Բնապահպանության ոլորտի նորարարական ֆինանսատնտեսական մեխանիզմների ստեղծման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ 25.02.2013թ. N01/3-1/1860-13 գրությամբ, սակայն ոչ բոլոր առաջարկություններն են նախագծով հաշվի առնվել: Առաջարկում եմ  նախագծի հավելվածի (միջոցառումների ծրագրի) 5-րդ կետում կատարել հետևյալ փոփոխությունները:
	Ընդունվել է


	Ներկայումս ՀՀ բնապահպանության նախարարությունում համապատասխան ստորաբաժանումների կողմից մշակման փուլում են գնվում մի շարք իրավական ակտերի նախագծեր, որոնք ուղղված են ՀՀ ԿԱ ՊԵԿ-ի կողմից բարձրացված խնդիրների լուծմանը: 

	
	
	1. Միջոցառմամբ անհրաժեշտ է նախատեսել փոփոխություններ նաև «Բնապահպանական վճարների դրույքաչափերի մասին» ՀՀ օրենքում և Ընդերքի մասին ՀՀ օրենսգրքում:
	Ընդունվել է


	Ներկայացվող նախագծի հավելվածում կատարվել է համապատասխան փոփոխություն:

	
	
	2. Միջոցառման նպատակներում պետք է ներառվեն նաև «թափոններ», «արտադրական լցակույտեր», «տեխնածին հանքավայրեր» հասկացությունների հստակեցումը, թափոնների դասակարգման (վտանգավոր և ոչ վտանգավոր), դրանց հաշվառման և բնապահպանական վճարի հաշվարկման (այդ թվում` դրույքաչափերի) հարցերը:
	Ընդունվել է


	Ներկայացվող նախագծի հավելվածում կատարվել է համապատասխան փոփոխություն:

	
	
	3. Որպես միջոցառման վերջնաժամկետ առաջարկում եմ սահմանել 2013թ. 4-րդ եռամսյակը, քանի որ ՀՀ ԿԱ ՊԵԿ կողմից բնապահպանական վճարների հաշվարկման կարգի նկատմամբ ընթացիկ հսկողության ընթացքում ծագող` լեռնաարդյունահանող կազմակերպությունների կողմից շրջակա միջավայրում արտադրության և սպառման թափոնների տեղադրման (պահման) համար վճարի հաշվարկման (թափոնների վտանգավորության դասի և դրույքաչափի) առումով խնդիրները հրատապ լուծման կարիք ունեն, իսկ հարցի կարգավորման հետաձգումն առաջացնում է բյուջետային եկամուտների կորուստներ:
	Չի ընդուվել
	Հաշվի առնելով իրավական ակտերի մշակման հետ կապված աշխատանքների մեծ ծավալը:

	4.
	ՀՀ առողջապահության նախարարություն
09.07.2013թ. ԴԴ/7673-13 գրություն
	Նախագծի հավելվածով հաստատվող «Բնապահպանության ոլորտի նորարարական ֆինանսատնտեսական մեխանիզմների ստեղծման հայեցա​կար​գից բխող խնդիրների իրականացման  միջոցառումներ» ծրագրի 6-րդ կետում  «պատասխանատու կատարող» սյունակում որպես համակատարող առաջարկում եմ ներառել ՀՀ առողջապահության նախարարությանը, հաշվի առնելով «Թափոնների մասին» ՀՀ օրենքի 9-րդ հոդվածի ա) ենթակետով սահմանված  թափոնների գործածության ոլորտում առողջապահության բնագավառի կառավարման լիազորված մարմնի իրավասությունները:
	Ընդունվել է
	Նախագծով ներկայացված հավելվածում կատարվել է համապատասխան փոփոխություն:

	5.
	ՀՀ էկոնոմիկայի նախարարություն
10.07.2013թ.

N01/11.2/3782-13 գրություն
	Առարկություններ և առաջարկություններ չկան
	
	

	6.
	ՀՀ գյուղատնտեսության նախարարություն
09.07.2013թ. 

NՍԿ/ՀԾ-2/3522-13 գրություն
	Առարկություններ և առաջարկություններ չկան
	
	

	7.
	ՀՀ տարածքային կառավարման նախարարություն
11.07.2013թ.

N 01/16/3668-13 գրություն
	Առարկություններ և առաջարկություններ չկան
	
	

	8.
	ՀՀ էներգետիկայի և բնական պաշարների նախարարություն
15.07.2013թ.

N01/22.3/2666-13 գրություն
	Առարկություններ և առաջարկություններ չկան
	
	


